
MOZZJONI GĦAL RIŻOLUZZJONI TAL-PARLAMENT EWROPEW

dwar l-ugwaljanza bejn in-nisa u l-irġiel fl-Unjoni Ewropea – 2011
(2011/2244(INI))

Il-Parlament Ewropew,

– wara li kkunsidra l-Artikolu 2 u l-Artikolu 3(3), it-tieni subparagrafu, tat-Trattat dwar l-
Unjoni Ewropea (TUE) u l-Artikolu 8 tat-Trattat dwar il-Funzjonament tal-Unjoni 
Ewropea (TFUE),

– wara li kkunsidra l-Artikolu 23 tal-Karta tad-Drittijiet Fundamentali tal-Unjoni Ewropea,

– wara li kkunsidra l-Konvenzjoni tan-Nazzjonijiet Uniti dwar l-Eliminazzjoni ta' Kull 
Forma ta' Diskriminazzjoni kontra n-Nisa (CEDAW), tat-18 ta’ Diċembru 1979,

– wara li kkunsidra d-Dikjarazzjoni u l-Pjattaforma ta’ Azzjoni ta’ Beijing adottati mir-
Raba’ Konferenza Dinjija dwar in-Nisa fil-15 ta’ Settembru 1995 u d-dokumenti riżultanti 
sussegwenti adottati mis-sessjonijiet speċjali tan-Nazzjonijiet Uniti Beijing+5 (2000), 
Beijing+10 (2005) u Beijing+15 (2010),

– wara li kkunsidra l-Patt Ewropew għall-Ugwaljanza bejn is-Sessi (2011-2020), adottat 
mill-Kunsill Ewropew f'Marzu 20111,

– wara li kkunsidra l-Komunikazzjoni mill-Kummissjoni tal-5 ta' Marzu 2010 bl-isem 
"Impenn imsaħħaħ għall-ugwaljanza bejn in-Nisa u l-Irġiel: Karta f'Isem il-Mara" 
(COM(2010)0078),

– wara li kkunsidra l-Komunikazzjoni mill-Kummissjoni tal-11 ta' Frar 2010 bl-isem 
"Rapport dwar il-progress għall-ugwaljanza bejn in-nisa u l-irġiel fl-2010" 
(SEC(2010)0193),

– wara li kkunsidra l-Komunikazzjoni mill-Kummissjoni tal-21 ta' Settembru 2010 bl-isem 
"Strateġija għall-ugwaljanza bejn in-nisa u l-irġiel 2010-2015" (COM(2010)0491),

– wara li kkunsidra l-Pakkett tal-UE għall-Vittmi li hu magħmul mill-komunikazzjonijiet 
tal-Kummissjoni tat-18 ta' Mejju 2011 bl-isem "It-tisħiħ tad-drittijiet tal-vittmi fl-UE" 
(COM(2011)274), "Proposta li tistabbilixxi standards minimi fir-rigward tad-drittijiet, l-
appoġġ u l-protezzjoni tal-vittmi tal-kriminalità" (COM(2011)0275) u "Proposta għal 
Regolament tal-Parlament Ewropew u tal-Kunsill dwar ir-rikonoxximent reċiproku ta' 
miżuri ta' protezzjoni fi kwistjonijiet ċivili" (COM(2011)0276),

– wara li kkunsidra l-Komunikazzjoni tal-Kummissjoni bl-isem "Ewropa 2020 – Strateġija 
għal tkabbir intelliġenti, sostenibbli u inklussiv" (COM(2010)2020),,

– wara li kkunsidra r-Rapport tal-Kummissjoni tat-3 ta’ Ottubru 2008 bl-isem 
"Implimentazzjoni tal-għanijiet ta’ Barċellona rigward il-faċilitajiet ta’ kura għat-tfal f’età 
ta’ qabel l-iskola" (COM(2008)0638),

                                               
1 Anness mal-Konklużjonijiet tal-Kunsill tal-7 ta' Marzu 2011.

– wara li kkunsidra r-riżoluzzjoni tiegħu tal-1 ta' Frar 2010 dwar l-ugwaljanza bejn in-nisa u 
l-irġiel fl-Unjoni Ewropea – 20091 u tat-8 ta' Frar 2011 dwar l-ugwaljanza bejn in-nisa u l-
irġiel fl-Unjoni Ewropea – 20102,

– wara li kkunsidra r-riżoluzzjoni tiegħu tad-9 ta' Ġunju 2011 dwar in-nisa u t-tmexxija tan-
negozji3,

– wara li kkunsidra r-riżoluzzjoni tiegħu tat-18 ta' Marzu 2011 dwar il-prijoritajiet u l-punti 
ewlenin ta' qafas politiku ġdid tal-UE għall-ġlieda kontra l-vjolenza fuq in-nisa4,

– wara li kkunsidra r-riżoluzzjoni tiegħu tat-8 ta’ Marzu 2011 dwar l-aspett tal-faqar tan-
nisa fl-Unjoni Ewropea5,

– wara li kkunsidra l-Artikolu 48 tar-Regoli ta' Proċedura tiegħu,

– wara li kkunsidra r-rapport tal-Kumitat għad-Drittijiet tan-Nisa u l-Ugwaljanza bejn is-
Sessi (A7-0000/2011),

A. billi l-ugwaljanza bejn l-irġiel u n-nisa hi prinċipju fundamentali tal-Unjoni Ewropea, 
stabbilit fit-Trattat dwar l-Unjoni Ewropea, u billi l-Unjoni tat lilha nnifisha l-kompitu 
speċifiku li tintegra l-ugwaljanza bejn is-sessi fl-attivitajiet kollha tagħha;

B. billi fi żminijiet ta' kriżi ekonomika, it-tisħiħ tal-pożizzjoni tal-mara fis-suq tax-xogħol u 
tal-indipendenza ekonomika tagħhom ma tirrappreżentax biss obbligu morali, iżda ukoll 
neċessità ekonomika;

C. billi, fil-bidu l-kriżi ekonomika laqtet l-iktar l-impjiegi tal-irġiel, iżda t-tnaqqis fl-infiq 
pubbliku hu mistenni li joħloq impatt sproporzjonat fuq l-impjiegi tan-nisa, peress li ħafna 
hemm aktar nisa milli irġiel impjegati fis-settur pubbliku;

D. billi t-tnaqqis fil-baġit għal servizzi soċjali, bħall-kura tat-tfal, kompla jxekkel il-
parteċipazzjoni tan-nisa fis-suq tax-xogħol;

E. billi l-aċċess għall-kapital hu limitat bil-qawwi mill-kriżi bankarja, u din il-problema 
aktarx tolqot lill-imprendituri nisa b'mod sproporzjonat, peress li aktar nisa qegħdin 
jaħdmu għal rashom, sabiex ikunu jistgħu jikkombinaw aħjar ix-xogħol u l-ħajja tal-
familja;

F. billi l-progress għall-kisba tal-ugwaljanza bejn is-sessi kien kajman ħafna, b'mod 
partikolari l-ugwaljanza ekonomika; billi l-mexxejja politiċi għandhom imorru lil hinn 
mis-sempliċi sostenn formali, billi minflok jagħtuha prijorità fl-istrateġiji ekonomiċi 
tagħhom;

G. billi medja ta' 3 minn kull 10 domiċilji fl-Unjoni Ewropea huma magħmula minn persuna 

                                               
1 P7_TA(2010)0021.
2 P7_TA(2011)0085.
3 P7_TA(2011)0330.
4 P7_TA(2011)0127.
5  P7_TA(2010)0086.

waħedha1, li l-maġġoranza tagħhom huma nisa jgħixu waħedhom, u billi dan il-persentaġġ 
qiegħed kulma jmur dejjem jikber; billi dawn id-domiċilji huma vulnerabbli aktar u 
jinsabu f'riskju ta' faqar akbar, b'mod partikolari fi żminijiet ta' diffikultà ekonomika; billi 
f'ħafna mill-Istati Membri domiċilji b'persuna waħedha huma trattati b'mod sfavorevoli, 
f'termini assoluti u relattivi, fir-rigward tat-tassazzjoni, sigurtà soċjali, akkomodazzjoni, 
kura tas-saħħa, assigurazzjoni u pensjonijiet; billi l-politiki pubbliċi ma għandhomx 
jippenalizzaw, b'mod volontarju jew involontarju lill-persuni għaliex jgħixu waħedhom;

L-indipendenza ekonomika ugwali

1. Jitlob lill-Istati Membri jiżguraw li l-liġijiet tagħhom dwar iż-żwieġ u d-divorzju ma 
jikkostitwux nasba finanzjarja, diretta jew indiretta, għall-miżżewġin, b'mod partikolari 
għan-nisa, u jiżguraw li koppji żgħażagħ ikunu konxji u informati bis-sħiħ dwar l-
implikazzjonijiet legali u finanzjarji taż-żwieġ u tad-divorzju;

2. Jitlob lill-Kummissjoni u lill-Istati Membri ifasslu proposti għar-rikonoxximent reċiproku 
tal-unjoni ċivili u ta' familji tal-istess sess madwar l-Ewropa, fost dawk il-pajjiżi fejn din 
il-leġiżlazzjoni diġà daħlet fis-seħħ, sabiex jiżguraw it-trattament ugwali fir-rigward tax-
xogħol, tassazzjoni u sigurtà soċjali, il-protezzjoni tad-dħul tal-familji u t-tfal;

L-istess paga għall-istess xogħol u xogħol tal-istess valur

3. Jinnota li minkejja n-numru ma jingħaddx ta' kampanji, objettivi u miżuri fis-snin reċenti, 
id-differenza fil-pagi bejn is-sessi għadha kbira ħafna, bin-nisa jaqilgħu medja ta' 17.5% 
anqas mill-irġiel madwar l-UE, u kien hemm biss tnaqqis marġinali fid-diskrepanza fil-
pagi bejn is-sessi tul dawn l-aħħar snin; 

4. Jinsab imħasseb li l-kriżi ekonomika u t-tnaqqis fil-baġit ser ikompli jkabbar il-problema, 
peress li n-nisa ser jibqgħu jkunu affettwati b'mod sproporzjonat, u jistieden lill-gvernijiet 
tal-Istati Membri u ukoll lill-imsieħba soċjali biex ifasslu pjan ta’ azzjoni u miri reali u 
ambizzjużi; 

L-ugwaljanza fit-teħid tad-deċiżjonijiet

5. Iqis li l-aħjar użu possibbli tat-talent tan-nisa Ewropej fil-forza tax-xogħol mhuwiex 
vantaġġjuż biss għall-intrapriżi – iżda hu ukoll ta' benefiċċju għall-ekonomija u għas-
soċjetà kollha kemm hi: in-nisa jirrappreżentaw 60% tal-gradwati universitarji, iżda għad 
ma għandhomx rappreżentanza adegwata f'karigi għat-teħid ta' deċiżjonijiet ekonomiċi; 

6. Ifakkar li fi ħdan l-UE, medja ta' 12% biss ta' diretturi eżekuttivi tal-kumpanji elenkati 
ewlenin huma nisa, u 3% biss minnhom għandhom Presidenti nisa2; 

7. Jitlob lill-Kummissjoni tressaq malajr kemm jista' jkun, data komprensiva attwali dwar ir-
rappreżentanza femminili f'kull tip ta' kumpanija fl-UE u dwar il-miżuri obbligatorji u 

                                               
1 Eurostat Population Census, and Schulz E. (2007) ‘Household patterns’, Nota ta' Riċerka mħejjija għan-
netwerk demografiku tal-Osservatorju tas-Sitwazzjoni Soċjali tal-Kummissjoni Ewropea, DIW, Berlin il-
Ġermanja.
2 Iċ-ċifri jistgħu jvarjaw skont il-pajjiż, 25% ta' diretturi eżekuttivi nisa fl-Isvezja u fil-Finlandja għal 2% f'Malta.

mhux obbligatorji meħuda mis-settur kummerċjali kif ukoll dawk adottati reċentement 
mill-Istati Membri, bil-għan din ir-rappreżentanza tikber, b'segwitu għal dan l-eżerċizzju u 
jekk jintwera li l-passi meħuda mill-kumpaniji u mill-Istati Membri jibqgħu mhux 
adegwati, il-Kummissjoni għandha sal-2012 tipproponi leġiżlazzjoni, inkluż kwoti, sabiex 
ir-rappreżentanza femminili fil-korpi ta' ġestjoni korporattivi titla' għal 30% sal-2015 u 
40% sal-2020, b'kunsiderazzjoni ukoll tar-responsabilitajiet tal-Istati Membri u tal-
partikolaritajiet ekonomiċi, strutturali (jiġifieri dawk relatati mad-daqs tal-kumpaniji) 
legali u reġjonali;

8. Jirreferi għall-eżempji ta' suċċess tan-Norveġja, Spanja, il-Ġermanja, l-Italja u Franza;  

9. Jindika, li l-użu tal-kwoti elettorali għandu effetti pożittivi fuq ir-rappreżentanza tan-nisa;

Dinjità, integrità u tmiem għall-vjolenza abbażi tal-ġeneru

10. Jitlob lill-Kummissjoni tinkludi l-vjolenza u l-fastidju omofobiku u transfobiku fil-
programmi ta' azzjoni tagħha kontra l-vjolenza abbażi tal-ġeneru;

11. Jindika li l-vjolenza domestika tikkawża bosta mwiet kull sena fl-UE, u għalhekk għandha 
titqies bħala kwistjoni ta' sigurtà pubblika aktar milli bħala kwistjoni privata u domestika;

12. Jinnota f'dan il-kuntest il-Pakkett tal-UE għall-Vittmi; jitlob lill-Istati Membri jaġixxu 
b'mod partikolari kontra l-qtil għall-unur, il-Mutilazzjoni Ġenitali Femminili u forom oħra 
ta' vjolenza u ksur tad-drittijiet individwali fuq pretest ta' kultura jew reliġjon;

13. Jinnota li l-awtonomija ekonomika, soċjali u sesswali huma prekundizzjonijiet importanti 
għat-tnaqqis tal-vjolenza abbażi tal-ġeneru;

14. Itenni l-pożizzjoni tiegħu fuq id-drittijiet tas-saħħa sesswali u riproduttiva, kif dikjarat fir-
riżoluzzjonijiet tiegħu tal-1 ta' Frar 2010 u tat-8 ta' Frar 2011 dwar l-ugwaljanza bejn in-
nisa u l-irġiel fl-Unjoni Ewropea – 2009 u 2010; jesprimi tħassib f''dan ir-rigward dwar ir-
restrizzjonijiet reċenti fuq l-aċċess għal servizzi tas-saħħa sesswali u riproduttiva f'xi Stati 
Membri, b'mod partikolari l-abort sigur u legali;

15. Jesprimi tħassib dwar l-inċidenza dejjem akbar tal-HIV/AIDS u ta' mard ieħor li jittieħed 
permezz tas-sess, b'mod partikolari fost in-nisa; iħeġġeġ lill-Kummissjoni sabiex tinkludi 
biċ-ċar l-edukazzjoni sesswali u l-aċċess għall-condoms fl-istrateġiji ta' prevenzjoni 
tagħha;

Ugwaljanza bejn is-sessi lil hinn mill-Unjoni

16. Jitlob li d-drittijiet tal-bniedem għan-nisa jingħataw l-ogħla prijorità fil-politiki esterni tal-
UE;

17. Għalkemm jilqa' ċ-ċaqliq lejn aktar demokrazija u libertà fil-pajjiżi tan-Nofsinhar tal-
Mediterran, jinsab mħasseb li d-drittijiet tan-nisa jistgħu saħansitra joħorġu aktar 
mdgħajfa mir-Rebbiegħa Għarbija; jitlob għal miżuri ta' appoġġ speċifiċi għall-
ugwaljanza bejn is-sessi;

18. Jinnota li din is-sena l-popolazzjoni tad-dinja laħqet is-7 biljuni; jesprimi l-konvinzjoni 
tiegħu li l-ippjanar tal-familja għandu jitqiegħed fuq quddiem nett tal-aġenda politika;

19. Jesprimi t-tħassib tiegħu dwar il-progress kajman fil-kisba tal-Għanijiet ta' Żvilupp tal-
Millenju, b'mod partikolari lejn l-MDG5: It-titjib tas-Saħħa Materna, u peress li l-progress 
lejn tnaqqis ta' ħamsa u sebgħin fil-mija tar-rata ta' mortalità materna jinsab lura ħafna u 
peress li l-għan għall-kisba tal-aċċess universali għas-saħħa reproduttiva sal-2015 għadu 'l 
bogħod milli jintlaħaq; jinnota li madwar 1000 mara għadhom qed imutu ta' kuljum 
minħabba kumplikazzjonijiet fit-tqala jew fit-twelid, li jistgħu jiġu evitati faċilment; 

20. Iħeġġeġ lill-mexxejja politiċi u reliġjużi sabiex jappoġġjaw bis-sħiħ u pubblikament l-
MDG5 u biex jappoġġjaw is-servizzi għas-saħħa sesswali u reproduttiva moderni;

21. Jitlob lill-Istati Membri jikkonfermaw is-sostenn politiku u finanzjarju tagħhom għall-
MDGs u biex saħansitra jkabbru l-isforzi tagħhom biex jinkiseb l-MDG5, minkejja ż-
żminijiet ta' kriżi ekonomika;

Governanza

22. Jitlob lill-Kunsill li jmiss sabiex jiżblokka d-Direttiva tal-Kunsill dwar l-implimentazzjoni 
tal-prinċipju ta' trattament ugwali bejn il-persuni, irrispettivament mir-reliġjon jew 
twemmin, diżabilità, età jew orjentazzjoni sesswali, bil-għan li din tiġi adottata tul il-
Presidenza Daniża;

23. Jiddispjaċih għan-nuqqas ta' progress mill-Istati Membri dwar pjanijiet għall-
immodernizzar tal-leġiżlazzjoni eżistenti dwar il-liv tal-maternità u jitlob li jinstab 
kompromess ibbilanċjat mal-Presidenza Daniża futura tal-UE bil-għan li tiġi adottata fl-
ewwel nofs tal-2012 biex tirreaġixxi għall-ħtiġijiet tal-familji Ewropej u tal-ekonomika 
Ewropea; jitlob lill-Kummissjoni tressaq proposti għal arranġamenti ta' liv għall-kura ta' 
qraba anzjani jew morda;

24. Jitlob lill-Kummissjoni tressaq Komunikazzjoni komprensiva dwar is-sitwazzjoni tad-
domiċilji b'persuna waħedha fl-UE, bi proposti ta' politika biex jinkiseb trattament ġust 
f'oqsma bħat-tassazzjoni, is-sigurtà soċjali, l-akkomodazzjoni, il-kura tas-saħħa, l-
assigurazzjoni u l-pensjonijiet, abbażi tal-prinċipju tan-newtralità tal-politika fir-rigward 
tal-kompożizzjoni tal-familja;

25. Itenni t-talba tiegħu lill-Kummissjoni għal Pjan Direzzjonali dwar l-Ugwaljanza għal-
persuni LGBTI, li jkun analogu għall-Pjan Direzzjonali għall-Ugwaljanza bejn is-Sessi; 

26. Jinsab imħasseb ħafna dwar ir-rapporti tal-midja dwar il-vittmi tat-traffikar tal-bnedmin li 
qegħdin jiġu trattati bħala kriminali minflok ma jingħataw appoġġ, jitlob lill-Kummissjoni 
tinvestiga t-trattament ta' vittmi ta' traffikar tal-bnedmin fl-Istati Membri;

27. Jagħti istruzzjonijiet lill-President tiegħu biex jgħaddi din ir-riżoluzzjoni lill-Kunsill u lill-
Kummissjoni.



PE478.338v01-00 8/8 PR\885337MT.doc

MT

NOTA SPJEGATTIVA

L-Unjoni Ewropea kienet attur importanti fil-ġlieda għall-ugwaljanza bejn is-sessi u kontra d-
diskriminazzjoni. Madankollu, minkejja l-aħjar sforzi tagħha, l-ugwaljanza bejn is-sessi fl-UE 
għadha 'l bogħod milli tinkiseb. Il-leġiżlazzjoni tista' tinbidel iżda rwoli tradizzjonalment 
ibbażati fuq is-sessi, l-isterjotipar u t-taboos jibqgħu ostakli importanti għat-tibdil 
fundamentali.

Indipendenza ekonomika ugwali u l-ugwaljanza fit-teħid tad-deċiżjonijiet

L-indipendenza ekonomika tan-nisa u tal-irġiel hi ċentrali għall-ugwaljanza bejn is-sessi. Il-
kriżi ekonomika attwali tirriskja li titfagħna lura s-snin, peress li jista' jkun li fl-aħħar mill-
aħħar in-nisa jintlaqtu agħar mill-irġiel. Għalhekk l-isforzi għat-titjib tal-parteċipazzjoni fis-
suq tax-xogħol, u l-aċċess għal pożizzjonijiet ta' poter bħall-bordijiet ta' kumpaniji, jeħtieġu 
jibqgħu fuq quddiem nett tal-aġenda.

Ugwaljanza bejn is-sessi lil hinn mill-Unjoni

Spiss jeżisti distakk qawwi bejn il-pożizzjoni u l-istatus tan-nisa u tal-irġiel f'xi pajjiżi barra 
mill-Ewropa. In-nisa għandhom inqas drittijiet jew l-ebda drittijiet. L-UE u l-Istati Membri 
tagħhom jeħtieġu li jaħdmu ħafna aktar biex itejbu s-sitwazzjoni ta' dawn in-nisa, ibda minn 
saħħithom. Mhux biss jenħtieġu fondi adegwati, iżda hemm bżonn ta' bidla radikali fil-
mentalità u fit-tradizzjoni.

L-Unjoni Ewropea u l-Istati Membri tagħha żviluppaw firxa wiesgħa ta' politiki għas-sostenn 
tal-familji bit-tfal, pereżempju l-Allejanza għall-Familji.  Il-ħolqien ta' familja hu dritt 
fundamentali, u l-politiki għandhom jiżguraw li n-nies ikunu jistgħu jagħmlu dan 
f'kundizzjonijiet tajbin. Madankollu, l-enfasi esklussiva fuq il-familji bit-tfal ma tirriflettix it-
tibdil fir-realtajiet demografiċi. Illum il-ġurnata tlieta minn kull għaxar domiċilji huma 
domiċilji b'persuna waħedha. Spiss dawn jinsabu fi żvantaġġ kemm f'termini assoluti kif ukoll 
f'dawk relattivi. Dan l-iżbilanċ jeħtieġ jiġi indirizzat.


